
3:10 F – 3:35 F

Chan fhaod oileanach sam bith am pàipear seo fhaicinn.

Tha am pasgan seo ann airson an tidseir a chleachdadh ma bhios duilgheadas ann leis an diosg 
no na h-innealan, no far a bheil cead air a thoirt seachad ro làimh leis an SQA airson an stuth a 
leughadh ris na tagraichean aig a bheil feumalachdan sònraichte. Feumar an stuth a leughadh 
dìreach mar a tha e sgrìobhte.

This paper must not be seen by any candidate.

The material overleaf is provided for use in an emergency only (for example, the recording or 
equipment proving faulty) or where permission has been given in advance by SQA for the 
material to be read to candidates with additional support needs. The material must be read 
exactly as printed.

duilleag 02

Stiùiridhean airson leughadair(ean):

Leugh a-mach an earrann dà thuras, le còig mionaidean eadar gach turas.

Far a bheil stiuiridhean airson leughadh air an aontachadh ro laimh, feumar boireannach 
airson earrann comharraichde le (b) agus fireannach airson (f); agus neach-teagaisg far a 
bheil (n—t).

Instructions to reader(s):

Read the passage twice with an interval of 5 minutes between the two readings.

Where special arrangements have been agreed in advance to allow the reading of the 
material, those sections marked (b) should be read by a female speaker and those marked (f) 
by a male; those sections marked (n—t) should be read by the teacher.

(n—t)	 Cluinnidh tu earrann dà thuras, le còig mionaidean eadar gach turas. Mus cluinn thu an 
earrann, bidh aon mhionaid agad airson na ceistean a leughadh.

(1 mionaid)/(1 minute)

(b/f)	 Èistibh ri prògram rèidio far a bheil Anna NicAoidh a’ beachdachadh air coin.

(b/f)	 ’S ann tric a chluinnear daoine a’ bruidhinn air coin ag ràdh gur iad na caraidean as fheàrr 
a th’ aig daoine. ’S coma dè an coltas a th’ orra no dè an t-airgead a chosg iad — chan eil 
càil coltach ri fàilte bho chù nuair a thig thu dhachaigh aig deireadh an latha . . . ach 
a-mhàin nuair a tha iad òg agus gu bheil iad air do bhrògan agus iomadh rud eile a 
chagnadh agus a shracadh às a chèile no gu bheil iad air lòn beag fliuch fhàgail air an làr!

Nuair a tha caraidean againn anns gach pàirt de ar beatha: san obair, san sgoil, ann an 
clubaichean, gun luaidh air na caraidean as dlùithe nar beatha, ar teaghlach, carson 
a-rèist a bhiodh a leithid de mheas againn air coin? Tha, air sgàth ’s gu bheil iad  
a’ dèanamh ceangal cho làidir ri daoine agus gu bheil iad nan caraidean taiceil dhuinn.

’S ann a thàinig na coin air a bheil sinn cho eòlach on mhadadh-allaidh linntean air ais. 
Thòisich sinn a bhith gan cleachdadh airson taic a thoirt dhuinn ann a bhith sealg agus 
uaireannan gan cumail nar dachaighean airson ar dìon. Tha iad an-diugh mar 
pheataichean againn. Tha sinne gam biathadh agus gan toirt air cuairtean airson an 
cumail fallain, sùbailte. Mar thoradh air sin, tha na coin a’ toirt gaol agus dìlseachd am 
pailteas air ais dhuinn. ’S ann tric a chì sinn seo nuair a bhios sinn tinn agus nach fàg iad 
ar taobh. Nuair a bhios sinn a’ faireachdainn brònach tha e mar gu bheil an cù gar 
tuigsinn agus thig e gus cofhurtachd a thoirt dhuinn.

Tha iomadh stòiridh fhìor ann mu cho dìleas ’s a tha coin. Ann an Alba fhèin, chan eil cù 
nas aithnichte airson a dhìlseachd na Bobby, a dh’fhuirich aig uaigh a mhaighstir ann an 
eaglais nam Manach Liath ann an Dùn Èideann fad ceithir bliadhna deug an dèidh bàs a 
mhaighstir. Latha an dèidh latha, bliadhna an dèidh bliadhna dh’fhuirich e an sin an 
dòchas gun tilleadh a mhaighstir uaireigin. Chun an latha an-diugh, tha clach-chuimhne sa 
chladh mar chuimhneachan air Bobby agus air na feartan ionmholta aige.

Chan e a-mhàin na feartan pearsanta aig coin a tha cho tarraingeach agus tlachdmhor 
dhuinn, ach cuideachd na sgilean agus na comasan aca a bhios gar cuideachadh ann an 
iomadh dreuchd. Tha sàr chomasan fàilidh aca. Tha seo gu h-àraidh feumail airson a 
bhith ag obair le na poilis gus drogaichean a lorg agus airson lorg fhaighinn air daoine a 
tha air chall. Bhiodh e cuideachd gu math doirbh tuathanas chaorach a bhith agad às 
aonais cù eòlach agus umhail. Tha na beathaichean iongantach seo a’ dèanamh obair air 
leth cudromach nach urrainn do dhaoine a dhèanamh, agus dè am pàigheadh a tha a 
dhìth orra? Chan eil càil ach fasgadh, biadh agus càirdeas.

(n—t)	 Crìoch na h-earrainne.

A-nis sgrìobhaibh ur freagairtean.

[CRÌOCH NAN EARRANN]

[DUILLEAG BHÀN]

NA SGRÌOBH AIR AN DUILLEIG SEO

